
son alþingismaður stefnda Birni Jónssyni ráðherra 
30 krónur. 

Dómi þessum ber að fullnægja innan 8 vikna frá 
lögbirtingu að viðlagðri lagaaðför. 

Mánudaginn 16. dag janúarmán. 
Nr. 50/1910: O. N. Hansen 

gegn 
Guðmundi Jónassyni og 

Kristjáni Jónassyni. 
D ó m u r : 

Hinn 20. marz 1907 gjörðu þeir með sér samning 
um verzlunarviðskifti stórkaupmaður O. N. Hansen og 
steíndi Guðmundur Jónasson kaupmaður í Skarðsslöð. 
Samningur þessi var svo hljóðandi, að O. N. Hansen 
skuldbatt sig til að veita Guðmundi Jónassyni lán í vör-
um eða peningum alt að 20,000 kr. gegn provision 2°/0 

ef lánið væri veitt í peningum eða með greiðslu ávísana. 
Skuldaskiítin skyldu útkljáð innan loka hvers árs. Guð-
mundur skuldbatt sig til að kaupa allar vörur sínar hjá 
Hansen, er átti að selja honum þær »i fri Handel« eins 
ódýrt og unt væri kostnaðarlaust í skip og með fram-
færslunni á vörunni fólginni í kaupverðinu. Guðmundur 
var skyldur til að láta Hansen selja allar íslenzkar vörur 
fyrir sig, og mátti Hansen reikna sér í provision 2°/0 af 
og i°/0 del credere, þó þannig, að Hansen hefði yfir 
höfuð fullan umráðarétt yfir vörunum (dog saaledes at 
leg Hansen i det Hele har fuld Disposhionsret over 
Varerne) og skyldu því farmskírteinin útgefin til ráð-

stöfunar honum. Allan kostnað við söluna átti Hansen 
að fá skaðlaust endurgoldinn. Öll sala á íslenzkum vör-
um Guðmundar átti að fara fram fyrir milligöngu eið-
svarins miðlara. Guðmundur mátti að eins selja af ís-
lenzkum vörum sínum einstökum mönnum á íslandi til 
eigin notkunar, en öðrum ekki. Vextir voru ákveðnir 
6°/0 af því sem sem Guðmundur skuldaði Hansen á 
hverjum tima og Guðmundur var skyldur að viðurkenna 
alt sem tilfært kynni að verða í löggiltum bókum 
Hansens um viðskiftin, svo framarlega sem hann hefði 
ekki mótmæli fram að bera gegn einhverju sérstöku atriði. 
Hansen var afhent til tryggingar skuldinni lífsábyrgðar-
skírteini Guðmundar fyrir 10,000 kr. lífsábyrgð, er hann 
(Hansen) greiddi iðgjöld af fyrir Guðmund, og sömuleiðis 
önnur skírteini, tilheyrandi Guðmundi, um vátrygging á 
vörum hans og öðrum eignum, og hafði Hansen rétt til 
að hefja vátryggingarupphæðirnar, ef til kæmi, og taka 
af þeim borgun á skuld Guðmundar. Sama dag, 20. 
marz 1907, gjörðu þeir einnig samning með sér 
O. N. Hansen og Kristján Jónasson kaupmaður í 
Búðardal, bróðir Guðmundar, og var sá samningur að 
öllu samhljóða samningnum við Guðmund, nema hvað 
upphæðin, sem Hansen lofaði að lána Kristjáni, var að 
eins alt að 10,000 kr.; svo ritaði og Guðmundur Jónas-
son upp á þann samning skuldbinding sina sem sjálf-
skuldarábyrgðarmaður að hverri þeirri upphæð, er bróðir 
hans Kristján Jónasson í Biiðardal kynni að vera eða 
verða Hansen skuldugur samkvæmt samningnum. 

Eftir að viðskifti O. N. Hansens við stefndu höfðu 
haldist tæp 2 ár, hættu þau í árslok 1908, og var þá 
skuld Guðmundar eftir reikningi Hansens kr. 17,173,90' 
en Kristjáns 10,047,77, og með því að skuldir þessar voru 

ekki greiddar Hansen eins og samningurinn áskildi, lét 
hann höfða mál fyrir gestarétti Dalasýslu gegn stefnda 
Guðmundi Jónassyni og krafðist af honum sem skuldu-
naut sínum og sjálfsskuldarábyrgðarmanni Kristjáns Jónas-
sonar greiðslu beggja skuldarupphæðanna, eða samtals 
kr. 27221,67 með vöxtum 6°/0 frá 1. janúar 1909. Stefndi 
Guðmundnr Jónasson höfðaði þá gagnsök á hendur áfrý-
anda (0: málsfærslumanni áfrýanda fyrir gestaréttinum fyr-
ir hans hönd) og krafðist skaðabóta af honum fyrir samn-
ingsrof 30,000 kr. eða eftir réttarins mati. Og enn höfð-
aði hann í utnboði Kristjáns Jónassonar íhlutunarmál 
(Interventionsmál) gegn áfrýanda til skaðabóta Kristjáni til 
til handa, kr. 15,000 fyrir samningsrof, lanstraustsspjollo.fi. 

í öllum þessum málum gekk dómur fyrir nefndum 
rétti 11. okt. 1909 og urðu úrslitin þau, að stefndi Guð-
mundur Jónasson var skyldaður til að greiða áfrýjanda O. 
N. Hansen skuld sína við hann 11510 kr. 23 a. og 10,000 
kr. af skuld meðstefnda Kristjáns Jónassonar, eða samtals 
kr. 21510,23 með vöxtum 6°/0 p. a. af þessari upphæð 
frá 1. jan. 1909 til borgunardags. I gagnsóknarmálinu og 
íhlutunarmálinu var áfrýjandi sýknaður af kærum og kiöf-
um stefnda. Málskostnaður í aðal- og gagnsóknar-málinu 
var látinn falla niður, en i íhlutunarmálinu var stefndi, 
Guðmundur Jónasson fyrir hönd meðstefnda Kristjáns 
Jónassonar, dæmdur til að greiða áfrýjanda málskostnað 
með 30 krónum. Enn voru nokkur orð um stefnda 
Guðmund Jónasson í sóknarskjali málfærslumanns áfrý-
jandans dæmd dauð og ómerk. 

Þessum dómi hefir O. N. Hansen stórkaupmaður 
áfrýjað til yfirdómsins með stefnu dags. 10. ágúst f. á. 
og hefir þar verið krafist af hans hálfu, að stefndi Guð-

http://lanstraustsspjollo.fi

mundur íónasson verði dæmdur til að greiða honum, auk 
þeirra kr. 21,510,23, sem dómurinn ákveður, kr. 247,50 
-\- kr. 5289,20 eða samtals kr. 27,046,93 ásamt 6°/0 vöxt-
um frá 1. jan. 1909, og að gagnsóknarmáli Guðmundar 
Jónassonar og íhlutunarmáli Kristjáns Jónassonar verði 
vísað frá gestaréttinum. En til vara krefst hann að gesta-
réttardómurinn verði staðfestur, og hvernig sem málið fer 
krefst áfrýjandi að sér verði dæmdur málskostnaður hjá 
stefnda fyrir báðum réttum. 

Hinn stefndi Guðmundur Jónasson hefir gagnáfrýjað 
málinu með stefnu, dags. 29. okt. f. á. og krafist þess, 
að kröfur hans fyrir gestaréttinum um niðurfærslu á hinni 
umkröfðu skuld verði teknar til greina, svo að hann verði 
algjörlega sýknaður af kröfum áfrýjanda, að Kristjáni Jón-
assyni verði dæmdar allar kröfur hans í íhlutunarmálinu 
og hæfilegur málskostnaður fyrir báðum réttum, að áfrý-
jandi verði dæmdur í 30,000 kr. skaðabætur til sin fyrir 
samningsrof eða eitthvað hæfilegt eftir réttarins mati, og 
til að greiða hæfilegan málskostnað fyrir báðum réttum. 

Eins og áður er sagt krefst áfrýjandi þess, að upp-
hæð sá, er gestarétturinn dæmdi honum hjá stefnda Guð-
mundi Jónassyni, verði færð upp um kr. 247,50 -|- kr. 
5289,20. Að því er fyrnefnda upphæð snertir, kr. 247,50 
(réttara 247,75 e m s °g stendur í dóminum — rétta upp-
hæðin var þó eiginlega kr. 247,25), þá hefir áfrýjandi 
reiknað sér hana fyrir afslátt á 23 tn. kjöts, er hann hafi 
orðið að veita kaupanda kjötsins sakir skemda á kjötinu, 
er fyrst komu í ljós, er tunnurnar voru opnaðar, en gesta-
réttardómurinn feldi þessa upphæð úr reikningi áfrýjanda 
vegna þess, að dagsetning skjals þess, er áfrýjandi studdi 
kröfu sína með, kom eigi heim við sölutíma kjötsios. Nii 



'hefir áfrýjandi skýrt svo frá, að dagsetningin sé misritun 
ein, og með þvi að engin ástæða er til að efa að svo 
sé, þar sem um enga aðra kjötsendingu virðist hafa get-
að verið að ræða, og stefndi hefir enga aðra mótbáru 
fyrir sig borið gegn upphæðinni, þá ber að taka kröfu 
áfrýjanda i þessu efni til greina, og dæma honum greindar 
kr. 247,75. 

Á síðarnefndu upphæðinni, kr. 5289,20, stendur svo, 
að Kristjáu Jónasson sendi áfrýjanda haustið 1908 íslenzk-
ar vörur, mestmegnis af sláturfé, er stefndi Guðmundur 
Jónasson heldur fram að hafi verið keypt fyrir sína pen-
inga og vörur, er Kristján hafi fengið hjá sér til kaup-
anna. Kristján Jónasson mælti svo fyrir á skránni (fakt-
úrunni), er fylgdi vörunum til áfrýjanda, að andvirði þeirra 
ætti að færast Guðmundi Jónassyni til tekna i reikningi 
'hans hjá áfrýjarida. Afrýjandi færði þó upphæðina inn í 
reikning Kristjáns til afdráttar á skuld hans hjá sér og 
taldi hann sér ekki skylt að fara eftir fyrirsögn Kristjáns 
um að skrifa vörurnar hja Guðmundi Jónassyni, né held-
ur áskorun Guðmundar um hið sama, þar sem samning-
urinn við Kristján heimilaði sér »fuld Dispositionsretc 
yfir vörum, er Kristján sendi sér, en það ákvæði áleit 
hann einmitt vera sett til tryggingar því, að hann fengi 
í raun og veru borgun upp í skuld sina af vörum þeim, 
er sendar væru. Þó að það sé ekki berum orðum tekið 
fram í samningnum, að áfrýjanda sé áskilinn réttur til að 
taka borgun á láni Kristjáns í audvirði vara þeirra, er 
'hann sendi áfrýjanda, þá virðist þetta þó vera samkvæmt 
hugsun samningsins og liggja í eðli og tilgangi viðskiftanna 
Því er eigi mótmælt en er jafnvel að nokkru leyti viður-

kent fyrir undirrétti, að ákvæði samningsins um að áfrý-
jandi skyldi hafa fullan umráðarétt ýfir vörum frá Krist-
jáni og að farmskírteini fyrir þeim þvi skyldi gefið út til 
hans ráðstöfunar, hafi verið sett áfrýjanda til tryggingar, 
en sii trygging að eins verið i því fólgin, að áfrýjandi 
þannig fengi í hendur andvirði varanna til lúkningar eða 
afborgunar á skuld Kristjáns. Þar á móti var áfrýjanda 
engin trygging í nefndu ákvæði, ef honum hefði verið 
skylt að láta úr hendi sér andvirði varanna til annara, 
hvernig sem stóð á skuldaskiftum þeirra Kristjáns. í 
samningnum er og gjört ráð fyrir, að áfrýjandi geti orð-
ið skuldugur Kristjáni, en sii skuld hefði orðið að vera 
þannig til komin, að vörur Kristjáns hefðu numið meiri 
upphæð en skuld hans við áfrýjanda, og bendir þetta eins 
og samningurinn í heild sinni á, að það hafi verið til-
ætlun semjenda, að skuld Kristjáns skyldi borgast með 
andvirði þeirra vara, er hann sendi áfrýjanda, og að 
Kristján hafi skilið þannig samninginn sýnir og það, að 
hann virðist hafa spurst fyrir um það hjá áfrýjnnda, hvort 
hann tæki gilda borgun í peningum. Að því er sérstak-
lega snertir haustvörur þær, er hér greinir á um, þá eru 
þær færðar i reikning Kristjáns 30. nóv. 1908, en þá var 
engin von um frekari vörusendingar eða greiðslu frá hon-
um upp í skuld hans við áfrýjanda, 16 þúsund króna, 
sem eftir samningnum átti að vera greidd að fullu við 
árslok. Það verður eftir þessu að líta svo á, að áfrýjandi 
hafi þrátt fyrir áðurnefnda ráðstöfun Kristjáns haft næga 
heimild til að telja andvirði áminstrar vörusendingar kr. 
5289,20 í reikning Kristjáns Jónassonar, en láta þær eigi 
koma til frádráttar frá skuld Guðmundar Jónassonar, og. 

ber þvi að dæma stefnda til að greiða áfrýjanda þessa 
upphæð og breyta að því leyti hinum áfrýjaða dómi. 

Stefndi Guðmundur Jónasson hefir ítrekað fyrir yfir-
dómi aðfinslur sínar við ýmsa liði í reikningi áfrýjanda á 
hendur honum og krafist, að þær allar verði teknar til 
greina. En með því að aðfinslur þessar virðast flestar 
eigi framkomnar fyr en í mali þessu, og að öðru leyti eru 
þær ástæðulausar eftir framkomnum skýrslum og engin ný 
rökstuðning á þeim gerð fyrir yfirdómi, þykir eigi þörf að rök-
ræða þær frekar en gjört var í undirdóminum, og verða 
þær eigi teknar til greina; þó verður að álita að fella eigi 
úr skuld stefnda 102 kr., er áfrýjandi hefir fært stefnda 
til skuldar sem útborgun til J. G., með því að stefndi 
verður að teljast hafa neitað því nægilega skýrt, að sá 
maður hafi haft heimild til að taka peninga þessa út í 
reikning sinn, en með þessu skilyrði hefir áfrýjandi sam-
þykt að upphæðin verði dregin frá skuld stefnda. 

Viðvíkjandi kröfu stefnda um 468 kr. frádrátt frá 
skuld sinni fyrir 92 selskinn, þá sést það af málinu, að 
skinnin hafa verið óseld ásamt ýmsum öðrum vörum, er 
mál þetta var höfðað, og verða þau þá, þar sem málsaðilar 
hafa eigi komið sér saman um verð á þeim, að vera máli 
þessu óviðkomandi. 

Að þvi er snertir gagnsóknarmál stefnda fyrir gesta-
réttinum, þá var að vísu eigi ástæða til að frávísa því þar, 
eins og áfrýjandi vill halda fram, en stefndi hefir hvorki 
fyrir gestaréttinum né yfirdómi sýnt það eða sannað, að 
áfrýjandi hafi með samningsrofi bakað honum tjón, eða 
orðið skaðabótaskyldur gagnvart honum, og verða þvi 
tröfur hans i því efni eigi teknar til greina. Sérstaklega 
skal það tekið fram, að áfrýjandi virðist hafa haft réttmætar 

ástæðui til að neita að innleysa víxil þann, að upphæð 
1310 kr., er greiðast átti 30. nóv., þar sem það var víst, 
að allar haustvörur stefnda voru þá komnar, og fyrirsjá-
anlegt, að stefndi gat eigi staðið i skilum samkvæmt samn-
ingnum með að borga upp skuld sina fyrir nýjár. Það 
verður að fallast á það, að stefndi Guðmundur Jónasson 
er með hinum áfrýjaða dómi skyldaður, sem sjálfskuldar-
ábyrgðarmaður samkvæmt áritun sinni á samning Kristjáns 
}ónassonar við áfrýjanda, til að greiða 10,000 krónur af 
skuld Kristjáns til áfrýjanda með vöxtum svo sem dóm-
urinn ákveður, enda hefir engin vefenging komið fram í 
málinu á þeirri skuld, er unt var að taka til greina, en 
íhlutunarmáli Kristjáns Jónassonar ber að vísa frá gestarétt-
inum og ómerkja dóminn að því er það snertir, þar sem 
sáttaumleitun fór eigi fram i málinu á löglegan hátt. 

Samkvæmt þessum úrslitum verður að draga frá 
skuld stefnda eins og hún er ákveðin í gestaréttardómin-
um eða kr. 21 $10,23, I 0 2 kr., en leggja við hana 247 
kr. 75' au., og ennfremur framanritaðar 5289 kr. 20 au. 
og verður þá skuldarupphæðin 26945 kr. 18 aur., er 
stefnda ber að dæma til að greiða áfrýjanda með 6 % 
vöxtum frá 1. jan. 1909, til borgunardags. Um ómerk-
ing ummæla í sóknarskjali málfærslumanns áfrýjanda á 
gestaréttardómurinn að vera óraskaður, en í málskostnað 
greiði stefndi Guðmundur Jónasson áfrýjanda 200 krónur. 

Þ v í d æ m i s t r é t t v e r a : 
Stefndi Guðmundur kaupmaður Jónasson greiði 

áfrýjundanum O. N. Hansen í Kaupmannahöfn 2694$ 
kr. 18 aur. — tuttugu og sex þúsund níu hundruð 

fjörutíu og fimm krónur og átján aura — með 6°/o 
ársvöxtum frá i. jan. 1909 til borgunardags og i 
málskostnað 200 krónur. Um ómerking nokkurra 
ummæla í sóknarskjali málsfærslumanns áfrýjanda á 
gestaréttardómurinn að vera óraskaður, Gagnstefndi 
O. N. Hansen á að vera sýkn af kærum og kröf-
um gagnsækjanda Guðmundar Jónassonar. íhlutunar-
málinu frávísast frá gestaréttinum og skal dómurinn 
vera ómerkur að því er það áhrærir. 

Dómi þessum ber að fullnægja innan 8 vikna frá 
lögbirtingu hans, að viðlagðri lagaaðför. 

Mánudaginn 23. dag ianúarmán. 

Nr. 73/1910. Réttvísin 
gegn 

Sigurgarði Sturlusyni. 

D ó m u r. 
Af héraðsdómsgjörðunum í máli þessu sést það, að í 

réttarhaldi 6. ágúst f. á. voru lagðar fram ýmsar póstkvitt-
anir, þar á meðal kvittanir þær, er ákærði er sakaður um 
að hafa falsað, en skjöl þessi hafa ekki verið innfærð i 
dómgiörðirnar, né heldur hafa þau verið látin fylgja þeim, 
sem hefði þurft að vera, þar sem það gat haft verulega 
Þýðingu fyrir málsúrslitin. Það verður því eigi komist 
«já samkvæmt N. L. 1—5—13 sbr. 1—6—10 að vísa 
máli þessu ex ofEcio frá yfirdóminum. 


